
ՏԵՂԱԿԱՆ ՏՈՒՐՔԻ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ

	 Թալին համայնքի ավագանու քննարկմանը ներկայացվող որոշման նախագիծը մշակվել է «Տեղական ինքնակառավարման մասին» ՀՀ օրենքի 18-րդ հոդվածի 18-րդ, 42-րդ կետերի և «Տեղական տուրքերի և վճարների մասին» ՀՀ օրենքի 16-րդ հոդվածի 1-ին մասի դրույթներով։
Իրավական ակտի ընդունման նպատակը և կարգավորման անհրաժեշտությունը։
	Նախագծի ընդունման հիմնական նպատակը  Թալին համայնքի ենթակառուցվածքների զարգացման խթանումն է՝ ապահովելով Թալին համայնքում պետական բյուջեի միջոցներով իրականացվող շինարարական աշխատանքները։ Աշխատանքներն իրականացվում են պետական բյուջեի միջոցներով և ունեն ռազմավարական նշանակություն համայնքի սոցիալ-տնտեսական զարգացման տեսանկյունից։ Կարգավորման անհրաժեշտությունը պայմանավորված է այն հանգամանքով, որ տվյալ ծրագրերի արդյունավետ և անխոչընդոտ իրականացումը պահանջում է ֆինանսական լրացուցիչ բեռի նվազեցում։ Այդ նպատակով առաջարկվում է սահմանել արտոնություն՝ շինարարության թույլտվության տրամադրման, փաստագրման և շահագործման ակտերի տրամադրման տեղական տուրքի վճարների համար նախատեսված տեղական տուրքի ամբողջ գումարի չափով ազատում։ Սա կնպաստի ծրագրի արագ և արդյունավետ իրականացմանը, համայնքի առջև ծառացած հիմնախնդիրների լուծմանը։ Իրավական ակտի ընդունումը միտված է խթանելու համայնքի կայուն զարգացումը և ապահովելու հանրային նշանակության ծրագրերի իրագործումը առավել նպաստավոր պայմաններում։
Ելնելով վերոգրյալից, համայնքի ավագանու քննարկմանն է ներկայացվում տեղական տուրքի արտոնություն սահմանելու վերաբերյալ նախագիծը։ 
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին։ 
	Ավագանու որոշման նախագծի ընդունումը առաջացնում է  համայնքի ղեկավարի կողմից իրավական ակտի ընդունման անհրաժեշտություն։
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին։
	Ավագանու որոշման նախագծի ընդունման կապակցությամբ համայնքի բյուջեում նախատեսվում է եկամուտների նվազում։
Նախագծով առաջարկվող կարգավորումների բնույթն ու նպատակը։
Նախագիծը կրում է անհատական բնույթ և վերաբերում է Թալին համայնքում իրականացվող շինարարական աշխատանքներին։ Նախագծով առաջարկվում է սահմանել արտոնություն՝ նշված աշխատանքների իրականացման նպատակով տրամադրվող թույլտվության, փաստագրման և շահագործման ակտերի տրամադրման տեղական տուրքի վճարների մասով։
Իրավական ակտի կիրառման դեպքում ակնկալվող արդյունքը։
Նախագծի ընդունման արդյունքում հնարավոր կլինի ապահովել շինարարական աշխատանքների առավել արագ և արդյունավետ իրականացումը, նվազեցնել ծրագրի ֆինանսական բեռը։

